
Abstrak: Celik Arab, sebuah Aplikasi Pembelajaran Bahasa Arab secara ‘e-learning’ 
Bagi Kanak-Kanak Pra-Sekolah adalah aplikasi yang dibangunkan bagi membantu 
kanak-kanak khusunya pelajar Pusat Asuhan Tunas Islam (Pasti) dalam pembelajaran 
bahasa Arab. Aplikasi ini dibangunkan bagi membolehkan pelajar melakukan 
pembelajaran secara ‘M-Learning’. Pembelajaran pada masa kini yang menggunakan 
kaedah pembelajaran secara bersemuka sukar untuk dilaksanakan apabila terjadi 
suatu masalah seperti pandemik wabak Covid-19. Selain itu, pembelajaran yang 
dilakukan pada masa kini menggunakan bahan-bahan bercetak dan mempunyai 
keterbatasan penggunaan di mana hanya boleh digunakan sekali sahaja seperti buku 
latihan dan memerlukan cetakan yang lain untuk melakukan latihan yang seterusnya. 
Dengan bantuan aplikasi ini, pelajar dapat melakukan pembelajaran secara ‘Blended 
Learning’ dengan menggunakan fungsi-fungsi yang disediakan dalam aplikasi tanpa 
kehadiran guru dan dapat digunakan di mana-mana sahaja selagi mempunyai capaian 
internet. Selain itu, penjimatan kos dapat dilakukan di mana tidak perlu lagi mencetak 
bahan-bahan untuk digunakan sebagai latihan. Pembangunan aplikasi ini adalah 
berdasarkan metodologi model Agile yang merangkumi beberapa fasa iaitu fasa 
perancangan, fasa reka bentuk, fasa pembangunan, fasa ujian, fasa pelancaran dan 
fasa maklum balas. Perisian yang digunakan dalam pembangunan aplikasi adalah 
Android Studio dan pangkalan data yang digunakan adalah Firebase. Aplikasi yang 
dibangunkan mengandungi beberapa modul seperti modul pentadbir, modul 
pengenalan bahasa Arab, modul pembelajaran asas Bahasa Arab (kamus mudah) dan 
modul latihan/ kuiz. Fungsi-fungi seprti butang navigasi, audio dan grafik juga di 
masukkan dalam aplikasi. Dengan terhasilnya aplikasi ini diharapkan dapat 
membantu para pelajar khusunya pelajar Pasti sebagai alat alternatif pembelajaran 
yang mempunyai ciri interaksi dinamik dan intelektual di dalam kandungan 
pengajarannya. 
 
Kata Kunci: Sistem Aplikasi, Bahasa Arab, Pra-Sekolah, Berstruktur, e-Learning 

Abstract: Celik Arab is an E-Learning Arabic Language Learning Application for 
Pre-School students developed to help children, especially students of Pusat Asuhan 
Tunas Islam (Pasti) in learning Arabic. This application was developed for students 
so that they can have learning experience using M-Learning application. Nowadays 
learning process was using face-to-face learning methods and difficult to implement 
it if some problem occurs such as virus Covid-19 pandemic. In addition, learning 
process is done using printed materials and has limitations of use where it can only 
be used once such as exercise books and requires other prints to do the next exercise. 
With the help of this application, students can learn by using blended learning method 
which is learning through application without the presence of a teacher and can use 
the application anywhere and anytime with functions provided in the application as 
long as connected with internet. In addition, cost savings can be applied where there 
is no need to print materials for students to do exercise. The development of this 
application is based on the Agile model methodology which includes several phases 
which is planning phase, design phase, development phase, test phase, launch phase 
and feedback phase. The software used in application development is Android Studio 
and the database used is Firebase. There are several modules in this application such 
as administrator module, Arabic introduction module, basic Arabic learning module 
(simple dictionary) and training/ quiz module. Few functions such as navigation 
buttons, audio and graphics are also included in the application. It is hoped that this 
application is expected to help students, especially Pasti’s students as an alternative 
learning tool that has the characteristics of dynamic and intellectual interaction in 
its content. 
 
Keywords: Application System, Arabic Language, Pre-School, Structured, e-
Learning 

 

1. Pengenalan 

Bahasa Arab merupakan salah satu bahasa yang digunakan dalam medium komunikasi di peringkat 
global dan di Malaysia. Di peringkat global, bahasa Arab meupakan antara 5 bahasa yang paling banyak 
digunakan selain bahasa Mandarin, Inggeris, Sepanyol dan Perancis. Bahasa Arab juga merupakan 
bahasa yang digunakan di 26 buah negara sebagai bahasa rasmi dan menjadi salah satu daripada enam 
bahasa rasmi Pertubuhan Bangsa-Bangsa Bersatu (PBB). Adalah menjadi satu kelebihan kepada 
seseorang terutama rakayat Malaysia apabila mempunyai pengetahuan dalam bahasa Arab selain bahasa 
Melayu dan Inggeris kerana penggunaan bahasa Arab yang sangat meluas di seluruh dunia. Sejarah 
bahasa Arab di Malaysia bermula dengan kedatangan agama Islam di rantau ini.Penduduk Tanah 
Melayu mula mengenal huruf dan bunyi Arab dalam beberapa amalan agama yang berkait rapat dengan 
bahasa Arab [1]. 

Pendidikan bahasa Arab juga sangat meluas di Malaysia bermula dari peringkat tadika, sekolah 
rendah, menengah dan universiti. Pengajaran dan pembelajaran bahasa Arab kebanyakannya dijalankan 
secara bersemuka di mana guru mengajar pelajar secara formal di dalam kelas di samping menggunakan 
buku-buku rujukan dan bahan ilmiah yang lain. Pengajaran dan pembelajaran  sebegini memerlukan 
guru dan pelajar memberikan masa dengan menghadiri kelas secara formal untuk melakukan proses 
pembelajaran. 

Namun yang demikian, keterbatasan waktu dan tempat akan menyebabkan pengajaran dan 
pembelajaran tidak dapat dilaksanakan secara bersemuka. Ini memerlukan medium pengajaran yang 
lain untuk menyokong kesinambungan sesi pembelajaran seperti pembelajaran secara dalam talian atau 
e-pembelajaran. Menurut Moore dan Richardson, e-pembelajaran merupakan pembelajaran yang boleh 
dilakukan di lokasi tetap dengan sambungan internet [2]. Tambahan pula, pada masa kini, seluruh dunia 
menghadapi wabak pandemik Covid-19 termasuklah di Malaysia. Hal ini menyebabkan sesi 



Malik & Aziz, Applied Information Technology and Computer Science Vol. 2 No. 2 (2021) p. 1375-1389 
 

1377 
 

pembelajaran secara bersemuka banyak terganggu dan memerlukan alternatif lain untuk meneruskan 
pembelajaran seperti pembelajaran menggunakan media elektronik serta secara dalam talian. 

Oleh yang demikian, satu aplikasi pembelajaran bahasa Arab iaitu Celik Arab berasaskan sistem 
operasi android dibangunkan. Dengan adanya aplikasi ini, pembelajaran bahasa Arab dapat dilakukan 
secara e-pembelajaran dan sedikit sebanyak dapat membantu proses pembelajaran bahasa Arab 
khususnya pada peringkat tadika dalam lingkungan umur 4-6 tahun dapat diteruskan tanpa perlu 
dilakukan secara bersemuka. 

Bab ini mengandungi lima bahagian utama. Bahagian 1 menerangkan tentang latar belakang projek, 
manakala Bahagian 2 pula ialah kajian literatur. Bahagian 3 pula menerangkan metodologi kajian. 
Bahagian 4 menjelaskan keputusan dan perbincangan dan Bahagian 5 pula menunjukkan kesimpulan 
bagi projek yang dilaksanakan. 

2. Kajian Literatur 

2.1  Kajian Pembelajaran Bahasa Arab Pelajar Pasti  

Kajian terhadap pembelajaran Bahasa Arab ini dilakukan di Pusat Asuhan Tunas Islam (Pasti) 
Annur yang bertempat di Muadzam Shah. Kajian di Pasti ini melibatkan pemerhatian terhadap kaedah 
pembelajaran serta temu bual yang dilakukan bersama Ustazah Jamilah binti Muhammad Nor. Rajah 1 
berikut merupakan carta alir proses pembelajaran yang dilakukan di Pasti Annur. 

 
Rajah 1: Carta Alir Proses Pembelajaran 

 
2.2  Perbandingan Antara Aplikasi Sedia Ada 

Berdasrkan kajian dan pemerhatian yang dijalankan terhadap aplikasi sedia ada yang setara, 
terdapat beberapa ciri yang tidak disediakan dalam aplikasi sedia tersebut. Hasil kajian dan pemerhatian 
dinyatakan secara ringkas di dalam Jadual 1. Dari kajian tersebut, dapat disimpulkan bahawa setiap ciri-
ciri yang dibangunkan dalam aplikasi sedia ada turut dibangunkan dalam aplikasi yang dicadangkan 
supaya membolahkan pengguna untuk menggunakan aplikasi ini dengan pelbagai fungsi tanpa perlu 
memuat turun aplikasi yang lain. Aplikasi yang dicadangkan juga dibangunkan dengan grafik serta 
audio yang akan menambah lagi daya tarikan untuk memberikan pengalaman yang lebih 
menyeronokkan. 

Jadual 1: Perbandingan antara aplikasi sedia ada dan aplikasi yang dibangunkan 

Ciri-ciri/ Aplikasi Bahasa Arab Arabic for Kids Secil Bahasa Arab Celik Arab 
Sistem Operasi Android Android Android Android 

Jadual 1: (sambungan) 

Ciri-ciri/ Aplikasi Bahasa Arab Arabic for Kids Secil Bahasa Arab Celik Arab 
Pengenalan Huruf Disediakan Disediakan Tiada Disediakan 
Pengenalan 
Nombor 

Berbayar Disediakan Disediakan Disediakan 

Terjemahan 
perkataan 

Disediakan Disediakan Disediakan Disediakan 

Latihan 
Pengukuhan/ Kuiz 

Disediakan Tiada Disediakan Disediakan 

Paparan Markah Tiada Tiada Disediakan Disediakan 
Bahasa Terjemahan Bahasa Melayu Bahasa Indonesia Bahasa Indonesia Bahasa Melayu 

 

Berdasarkan Jadual 1, aplikasi setara yang dibandingkan ialah Bahasa Arab, Arabic for Kids dan 
Secil Bahasa Arab. Apliaksi-aplikasi ini dimuat turun daripada ‘Google Playstore’ sebelum proses 
perbandingan dilakukan. 

2.2 E-Pembelajaran 

Berdasarkan Jadual 1, aplikasi setara yang dibandingkan ialah Bahasa Arab, Arabic for Kids dan 
Secil Bahasa Arab. Apliaksi-aplikasi ini dimuat turun daripada ‘Google Playstore’ sebelum proses 
perbandingan dilakukan. Seiring dengan revolusi pembelajaran yang semakin berkembang, konsep e-
pembelajaran telah mula diperkenalkan untuk memberikan ilmu pendidikan kepada para pelajar melalui 
cara yang efektif [3]. E-pembelajaran pula terdapat pelbagai definisi yang boleh digunakan dan salah 
satunya ditakrifkan sebagai sistem pembelajaran interaksi secara bersemuka yang digabungkan dengan 
pembelajaran interaksi berasaskan media atau technology-mediated instruction. [4]. Selain itu, menurut 
Majlis Nasional Amerika untuk pembelajaran dalam talian, e-pembelajaran didefinasikan sebagai 
pembelajaran yang mengunakan teknologi digital atau pengalama pembelajaran yang melibatkan 
komputer [5]. E-pembelajaran juga melibatkan tiga komponen utama iaitu pelajar, guru dan pentadbir 
[6]. 

3. Metodologi 

3.1 Aliran Kerja Pembangunan Aplikasi 

Metodologi yang digunakan dalam pembangunan aplikasi ini ialah model Agile. Model ini dipilih 
kerana ianya sesuai dengan proses pembangunan aplikasi yang dibangunkan berasaskan android. Antara 
faktor yang dipertimbangkan adalah keperluan projek, kemahiran perisian, tempoh pembangunan 
projek, keberkesanan projek dan masa penyelesaian projek seperti yang dirancang. Terdapat enam fasa 
dari model Agile [7]. Seperti yang ditunjukkan dalam Jadual 2, setiap fasa mempunyai tugas dan 
dapatan tersendiri yang perlu dihasilkan sepanjang pembangunan projek. 

Jadual 2: Aktiviti Pembangunan Aplikasi dan Tugas 

Fasa Aktiviti Dapatan 
Perancangan Menganalisis maklumat 

Menentukan objektif dan skop 
Mencadangkan projek 
Menentukan tempoh masa 

Kertas cadangan projek 
Penghasilan carta gantt 

Reka Bentuk  Reka bentuk antaramuka 
Reka bentuk struktur navigasi 
Rekabentuk pangkalan data 

Antaramuka aplikasi dihasilkan  
Penghasilan papan cerita 

Jadual 2: (sambungan) 

Fasa Aktiviti Dapatan 
Pembangunan Pembangunan antaramuka  

Pembangunan audio 
Pengaturcaraan  
Pengujian 

Pautan antaramuka aplikasi 
Fungsi audio dimasukkan dan 
berfungsi 

Ujian  Pengujian aplikasi 
Pendokumentasian  
Kaji selidik maklum balas 

Aplikasi diuji 
Maklum balas pengguna pada 
peringkat ujian 

Pelancaran (Penilaian 
Panel) 

Penilaian apliaksi Celik Arab Maklum balas/ markah dari panel 
dan penyelia 

Maklum Balas 
(Penilaian Panel) 

Penilaian apliaksi Celik Arab Maklum balas/ markah dari panel 
dan penyelia 

 

3.2 Analisis Dan Reka Bentuk 

Perisian yang digunakan dalam pembangunan system aplikasi ialah Android Studio dan data-data 
akan disimpan di dalam perisian Firebase. Perisian Audacity pula akan digunakan untuk menyunting 
audio dan Adobe Photoshop pula digunakan untuk mereka bentuk antara muka dan grafik. Jadual 3 
merupakan keperluan pengguna bagi sistem aplikasi yang dibangunkan. 

Jadual 3: Keperluan Pengguna Bagi Sistem Yang Dicadangkan 

No. Keperluan Pengguna 
1. Pentadbir seharusnya boleh memsaukkan id pengguna dan kata laluan untuk proses log masuk. 
2. Pentadbir seharusnya boleh mengemaskini soalan-soalan latihan/ kuiz.  
3. Pentadbir seharusnya boleh melihat soalan-soalan latihan/ kuiz. 
4. Pentadbir seharusnya boleh log keluar.  
5. Pengguna seharusnya boleh memsaukkan id pengguna dan kata laluan untuk proses log masuk. 
6. Pengguna seharusnya boleh melihat nota-nota pengajaran bahasa Arab. 
7. Pengguna seharusnya boleh melihat soalan-soalan latihan/ kuiz. 
8. Pengguna seharusnya boleh menjawab soalan-soalan latihan/ kuiz. 
9. Pengguna seharusnya boleh melihat paparan markah soalan latihan/ kuiz. 

10. Pengguna seharusnya boleh log keluar. 
 

Rajah 2 menunjukkan rajah aliran data aras 0 yang diperincikan daripada rajah konteks. Rajah aliran 
data aras 0 melibatkan hubungan antara entiti, proses dan storan data. Rajah Hubungan Entiti 
merupakan satu model yang memaparkan hubungan antara satu entiti ke satu entiti yang lain. Elemen 
yang disertakan dalam hubungan rajah entiti ialah entiti, ciri-ciri (attributes) dan hubungan antara entiti. 
Rajah 3 menunjukkan rajah hubungan antara entiti. 

Rajah 2: Rajah Aliran Data Aras 0 

 

 
Rajah 3: Rajah Hubungan Entiti (ERD) 

 
3.3 Pembangunan Aplikasi 

Aplikasi pembelajaran bahasa Arab bagi kanak-kanak pra-sekolah ini dibangunkan menggunakan 
perisian Android Studio Adobe Photoshop, Photopea dan Audacity. Bahasa pengaturcaraan yang 
digunakan dalam Android Studio adalah Java. Pangkalan data yang digunakan pula ialah Firebase. 
Pelaksanaan aplikasi ini berdasarkan kepada beberapa modul yang dirancang iaitu Modul Log Masuk, 
Modul Pengenalan, Modul Pembelajaran, Modul Latihan/ Kuiz dan Modul Kemasikini. Rajah 4 
menunjukkan proses pembangunan antaramuka manakala Rajah 5 pula menunjukkan proses 
pengaturcaraan menggunakan bahasa pengaturcaraan Java. 

Rajah 4: Proses Pembangunan Antaramuka 

 

 
Rajah 5: Proses Pengaturcaraan Menggunakan Bahasa Pengaturcaraan java 

 
3.3.1 Modul Log Masuk 

Modul Log Masuk merupakan modul yang pertama sekali pengguna akan lalui sebelum ke 
peringkat seterusnya. Pengguna perlu memasukkan id dan kata laluan yang telah didaftarkan. Setelah 
pengesahan dilakukan pengguna akan dibenarkan untuk pergi ke halaman utama. Rajah 6 menunjukkan 
antara muka log masuk. Rajah 7 pula nenunjukkan sebahagian kod aturcara untuk bahagian log masuk. 

Rajah 6: Antaramuka Log Masuk 

 

 
Rajah 7: Keratan Kod Aturcara Modul Log Masuk 

 
3.3.2 Modul Pengenalan 

Modul Pengenalan merupakan modul yang memaparkan maklumat pengenalan bahasa Arab asas 
kepada pengguna. Pengguna perlu memilih satu daripada tiga bahagian pengenalan yang disediakan 
iaitu pengenalan huruf, nombor dan hari. Rajah 8 menunjukkan antaramuka salah satu bahagian 
pengenalan. Rajah 9 pula nenunjukkan sebahagian kod aturcara untuk bahagian pengenalan huruf. 

Rajah 8: Antaramuka Modul Pengenalan 

 

 
Rajah 9: Keratan Kod Aturcara Pengenalan Huruf 

 
3.3.3 Modul Pembelajaran (Mari belajar) 

Modul Pembelajaran merupakan modul yang memaparkan maklumat pembelajaran bahasa Arab 
asas kepada pengguna. Terdapat tiga bahagian iaitu bahagian keluarga, anggota badan, haiwan dan 
buah-buahan. Rajah 10 menunjukkan antaramuka salah satu bahagian pembelajaran. Rajah 11 pula 
nenunjukkan sebahagian kod aturcara untuk bahagian pembelajaran (buah-buahan). 

Rajah 10: Antaramuka Modul Pembelajaran 

 

 
Rajah 11: Keratan Kod Aturcara Pembelajaran Bahagian Buah-Buahan 

 
3.3.4 Modul Latihan/ Kuiz 

Modul Latihan merupakan modul yang disediakan untuk pengguna menguji ingatan dan 
pengetahuan dengan menjawab beberapa soalan yang disediakan. Pengguna perlu memilih satu 
daripada empat pilihan jawapan yang disediakan. Rajah 12 menunjukkan antaramuka bahagian latihan. 
Rajah 13 pula nenunjukkan sebahagian kod aturcara untuk bahagian latihan/ kuiz. 

Rajah 12: Antaramuka Bahagian Latihan/ Kuiz 

 

 
Rajah 13: Keratan Kod Aturcara Bahagian Latihan/Kuiz 

 
3.3.5 Modul Pentadbir (Kemaskini Soalan) 

Modul Kemaskini Soalan merupakan modul yang disediakan untuk pentadbir untuk mengemaskini 
soalan-soalan latihan dan kuiz. Rajah 14 menunjukkan antaramuka bahagian kemaskini soalan latihan/ 
kuiz. Rajah 15 pula nenunjukkan sebahagian kod aturcara untuk bahagian kemaskini soalan latihan/ 
kuiz. 

Rajah 14: Antaramuka Bahagian Kemaskini Soalan 

 

 
Rajah 15: Keratan Kod Aturcara Bahagian Kemaskini Soalan 

 
4.  Keputusan dan perbincngan 

Pengujian dilakukan terhadap lima modul utama iaitu modul log masuk, modul pengenalan, modul 
mari belajar, modul latihan/ kuiz dan modul pentadbir iaitu modul mengemaskini soalan-soalan kuiz 
dan latihan. Jadual 4 menunjukkan pengujian modul aplikasi Celik Arab. 

Jadual 4: Pengujian Modul Aplikasi Celik Arab 

Modul Kes Ujian Objektif Hasil Ujian 
Log Masuk Masukkan id 

dan Kata Laluan 
Pengguna haruslah dapat 
memasukkan id dan kata 
laluan serta log masuk. 

Pengguna dapat memasukkan id 
dan kata laluan serta log masuk. 

Pengenalan Terdapat 3 
bahagian 
pengenalan 

Pengguna haruslah dapat 
memilih bahagian untuk 
pengenalan iaitu huruf, 
nombor dan hari. 

Pengguna boleh membuat pilihan 
untuk mengenali huruf, nombor dan 
hari serta mendengar audio apabila 
menekan butang yang disediakan. 

Jadual 4: (sambungan) 

Modul Kes Ujian Objektif Hasil Ujian 
Mari Belajar Mempunyai 4 

bahagian 
pembelajaran 

Pengguna haruslah dapat 
memilih bahagian untuk 
pembelajaran 

Pengguna boleh membuat 
pilihan untuk mempelajari dan 
mendengar audio apabila 
menekan butang yang 
disediakan. 

Latihan/ Kuiz Mengandungi 20 
soalan latihan 
dan 20 soalan 
kuiz 

Pengguna haruslah dapat 
menjawab kuiz dan latihan 
serta markah akan 
dipaparkan setelah selesai 
emnjawab kuiz. 

Pengguna dapat menjawab 
soalan-soalan kuiz dan latihan 
serta markah dapat dipaparkan 
setelah selesai menjawab soalan. 

Pentadbir 
(kemaskini 
soalan-soalan 
latihan/ kuiz) 

Soalan-soalan 
latihan dan kuiz 
dikemaskini oleh 
pentadbir   

Pentadbir haruslah dapat 
mengemaskini soalan-
soalan latihan dan kuiz 
serta senarai soalan latihan 
dan kuiz. 

Pentadbir dapat mengemaskini 
soalan-soalan latihan dan kuiz 
serta senarai soalan latihan dan 
kuiz. 

 

Rajah 16 menunjukkan maklum balas daripada pengguna mengenai kebolehfungsian aplikasi 
setelah diuji. Rajah 17 dan Rajah 18 pula menunjukkan maklum balas mengenai penerimaan pengguna 
terhadap aplikasi. 

 

Rajah 16: Maklum Balas Pengguna Mengenai Kebolehfungsian Aplikasi 

Berdasarkan maklum balas Rajah 16, daripada 21 pengguna, 8 orang bersetuju manakala 13 orang 
lagi sangat bersetuju terhadap aplikasi ini berfungsi dengan baik. Untuk butang navigasi berfungsi 
dengan baik, 8 orang bersetuju selebihnya iaitu 13 orang sangat bersetuju. dan sangat bersetuju dengan 
kebolehfungsian aplikasi Celik Arab ini. Maklum balas mengenai audio berfungsi dengan baik, 
menunjukkan seorang kurang setuju, 8 orang bersetuju dan 12 orang sangat bersetuju. Paparan 
maklumat yang jelas pula disetujui oleh 5 orang manakala selebihnya iaitu seramai 16 orang sangat 
bersetuju. 

Rajah 17: Maklum Balas Pengguna Rekabentuk Antaramuka Aplikasi 

Berdasarkan maklum balas Rajah 17, daripada 21 pengguna, 8 orang bersetuju manakala 13 orang 
lagi sangat bersetuju terhadap antaramuka aplikasi yang menarik. Untuk penggunaan audio yang sesuai 
dan menarik, seorang kurang bersetuju, 10 orang bersetuju dan selebihnya iaitu 10 orang sangat 
bersetuju. Maklum balas mengenai susun atur antaramuka yang sesuai dan menarik pula menunjukkan 
9 orang bersetuju dan 12 orang sangat bersetuju. Paparan maklumat yang sesuai dan menarik pula 
disetujui oleh 5 orang manakala selebihnya iaitu seramai 16 orang sangat bersetuju. 

 
Rajah 18: Maklum Balas Pengguna Mengenai Penerimaan Pengguna terhadap Aplikasi 

Berdasarkan maklum balas Rajah 18, daripada 21 pengguna, 7 orang bersetuju manakala 14 orang 
lagi sangat bersetuju mengenai pembelajaran mudah difahami. Maklum balas mengenai latihan dan 
kuiz yang mudah difahami pula menunjukkan 6 orang bersetuju dan 15 orang sangat bersetuju. Aplikasi 
mudah diakses pula disetujui oleh 6 orang manakala selebihnya iaitu seramai 15 orang sangat bersetuju. 

5. Kesimpulan 

Aplikasi Celik Arab ini secara keseluruhannya telah berjaya mencapai objektif yang telah 
ditetapkan berdasarkan kepada kebolehfungsian, skop, perancangan serta keperluan aplikasi. Walaupun 
aplikasi ini mencapai objektif yang ditetapkan, terdapat juga beberapa kekurangan yang masih boleh 
diperbaiki dan penambahbaikan yang boleh dilakukan untuk meningkatkan lagi tahap keberkesanan. 
Secara keseluruhannya, aplikasi ini diharapkan dapat membantu pengguna/ pelajar sebagai bahan bantu 
untuk mempelajari dan mengulangkaji bahasa Arab pada tahap rendah atau pra-sekolah. 

